Նախագիծ
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
 
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության սյունիքի մարզի Մեղրիի տարածաշրջանի գյուղատնտեսությունը զարգացնելու և բնակչության կողմից անհատական ոռոգման պոմպերով օգտագործված էլեկտրաէներգիայի արժեքը փոխհատուցելու նպատակով Հայաստանի Հանրապետության Սյունիքի մարզպետարանին 2012 թվականին հատկացնել 3720,0 հազ. դրամ` Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ նպաստներ բյուջեից» հոդվածով):

2. Հայաստանի Հանրապետության Սյունիքի մարզպետին` Հայաստանի Հանրապետության ֆինանսների նախարարություն ներկայացնել Հայաստանի Հանրապետության Սյունիքի մարզի Մեղրիի տարածաշրջանում անհատական ոռոգման պոմպերով 2012 թվականի ընթացքում օգտագործված էլեկտրաէներգիայի, ոռոգվող հողատարածքների, մշակաբույսերի, ինչպես նաև ոռոգման ջրի ծավալների մասին տեղեկատվություն` ըստ առանձին շահառուների:

3. Հայաստանի Հանրապետության ֆինանսների նախարարին` սույն որոշման 1-ին կետում նշված գումարը Հայաստանի Հանրապետության Սյունիքի մարզպետարանին հատկացնել Հայաստանի Հանրապետության Սյունիքի մարզպետի կողմից ներկայացված հիմքերը հիմնավոր ճանաչվելու դեպքում:

“Հայաստանի Հանրապետության Սյունիքի մարզպետարանին գումար հատկացնելու  մասին”   Հայաստանի Հանրապետության կառավարության որոշման նախագծի ընդունման
Անհրաժեշտությունը՝ Կարևորելով Մեղրիի տարածաշրջանի ռազմավարական կարևորագույն նշանակությունը, ինչպես նաև այն հանգամանքը, որ համայնքի ֆինանսական ռեսուրսների սղությունը և հաշվի առնելով վերոնշլայ ծրագրի անհրաժեշտությունը, տարածաշրջանում գյուղատնտեսական աշխատանքների բնականոն ընթացքի ապահովման գործում, անհրաժեշտ է Մեղրիի տարածաշրջանի անհատական ոռոգման պոմպերի էլեկտրաէներգիայի 2012թ. ծախսերի փոխհատուցման տրամադրում /3720.0 հազար դրամ/: 

Ընթացիկ իրավիճակը և խնդիրները` 

ՀՀ կառավարության 2000 թվականի հուլիսի 27-ի <<ՀՀ Սյունիքի մարզի Մեղրու տարածաշրջանի զարգացման հիմնախնդիրների մասին>> N 417 և 2001թ. ապրիլի 16-ի <<ՀՀ կառավարության 2000թ. հուլիսի 27-ի N 417 որոշման մեջ փոփոխություններ կատարելու մասին>> N 311 որոշումներով նախատեսված <<Մեղրիի տարածաշրջանի անհատական ոռոգման պոմպերի էլեկտրաէներգիայի ծախսերի փոխհատուցում>> ծրագրի իրականացման շնորհիվ հնարավոր դարձավ ապահովել Մեղրիի տարածաշրջանի գյուղատնտեսական աշխատանքների բնականոն ընթացքը: Ներկայումս, տարածաշրջանի անհատական ոռոգման պոմպերի էլեկտրաէներգիայի 2012թ. դիմաց գոյացած 3720.0 հազար դրամ պարտքի առկայության պայմաններում վտանգված է տարածաշրջանի անհատական ոռոգման պոմպերի էներգամատակարարումը: 
Տվյալ բնագավառում իրականացվող քաղաքականությունը Մեղրիի տարածաշրջանի գյուղատնտեսական աշխատանքների առավել արդյունավետ իրականացում:

Կարգավորման նպատակը և բնույթը
Կառավարության որոշման ընդունման նպատակն է Մեղրի քաղաքի բնակչության կողմից անհատական ոռոգման պոմպերով oգտագործված էլեկտրաէներգիայի ծախսերի փոխհատուցումն է, որը այսօր ջրօգտագործողները իվիճիկա չեն վճարելու:

Նախագծի մշակման գործընթացում ներգրավված ինստիտուտները և անձինք
ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից:  
Ակնկալվող արդյունք

ՀՀ Սյունիքի մարզի Մեղրի քաղաքի որոշ բնակիչների կողմից անհատական ոռոգման պոմպերով oգտագործված էլեկտրաէներգիայի դիմաց փոխհատուցում տրամադրելով արդյունքում լուծվում է տվյալ բնակիչների որոշակի սոցիալական խնդիրներ:

ՀՀ տարածքային կառավարման նախարարության 

շջրային տնտեսության պետական կոմիտե

